
 
 

पंजाब में पहली बार 

HBCHRC ने छह महीने से भी कम समय में परूी कीं 100 रोबोटिक कैंसर सर्जरियां, सभी 
बिल्कुल मफु्त 

 
भोजन नली (esophagus), कोलन, मलाशय (rectum), गर्भाशय, मतू्राशय, किडनी, फेफड़,े 

अग्न्याशय (pancreas), पित्ताशय (gall bladder), लिवर और सिर-व-गर्दन के कैं सर के लिए 
अधिक सटीकता के साथ जटिल सर्जरियां की गईं। 
 
होमी भाभा कैं सर अस्पताल और अनसुंधान कें द्र (HBCHRC), पंजाब ने मरीजों को बिना 
किसी अतिरिक्त लागत के महज छह महीनों में 100 से अधिक जटिल रोबोटिक सर्जरियां 
सफलतापरू्वक परूी कर ली हैं। HBCHRC भारत सरकार के परमाण ुऊर्जा विभाग के तहत 
टाटा मेमोरियल सेंटर की एक इकाई है,  यह मील का पत्थर हासिल करने वाला कें द्र सरकार 
का अस्पताल पंजाब के मलु्लाँपरु (न्य ूचंडीगढ़) में स्थित है। 
 
 

 
 
रोबोटिक सर्जरी सवुिधा की योजना की घोषणा पिछले साल अगस्त में होमी भाभा कैं सर 
कॉन्क्लेव के दौरान पंजाब के राज्यपाल और कें द्र शासित प्रदेश (UT) चंडीगढ़ के प्रशासक 
गुलाब चंद कटारिया द्वारा की गई थी। इस उपलब्धि को साझा करत े हुए, HBCHRC के 
निदेशक डॉ. आशीष गुलिया ने कहा कि रोबोटिक सर्जरी परेू उत्तर भारत में केवल सीमित 
अस्पतालों में ही उपलब्ध है। 
 
 



 
डॉ. गुलिया ने कहा, "शरुुआत के समय, हमने पहले 80 मरीजों को मफु्त में रोबोटिक सर्जरी 
प्रदान करने का वादा किया था। हमें यह साझा करत ेहुए गर्व हो रहा है कि हमने न केवल 
छह महीने से भी कम समय में 100 सफल रोबोटिक सर्जरियां परूी कीं, बल्कि सभी 100 

मरीजों को बिना किसी अतिरिक्त खर्च के यह इलाज मिला।" 

 
उन्होंने आगे कहा, "हमारे न्य ू चंडीगढ़ परिसर में रोबोटिक सर्जरी सवुिधा उन्नत चिकित्सा 
तकनीक से लसै है और अब अन्य निजी स्वास्थ्य संस्थानों की तलुना में काफी कम लागत 
पर इलाज की पेशकश कर रही है।" 
 
ओकंोसर्जरी (Oncosurgery) विभाग के प्रमखु डॉ. विक्रम सिहं ने स्पष्ट किया कि रोबोटिक 
सर्जरी सर्जन की जगह नहीं लेती है। उन्होंने कहा, "परूी प्रक्रिया के दौरान सर्जन का ही परूा 
नियंत्रण रहता है और सभी महत्वपरू्ण निर्णय ऑपरेटिगं सर्जन द्वारा ही लिए जात ेहैं। रोबोट 
केवल सर्जरी को अधिक सटीकता के साथ करने में मदद करता है।" 



 
रोबोटिक सर्जरी के फायदों पर प्रकाश डालत े हुए, ओकंोसर्जन डॉ. अरविदं गुरु ने कहा कि 
रोबोटिक सर्जरी सर्जनों को पहंुच से दरू वाले क्षेत्रों में अधिक सटीकता के साथ काम करने 
की अनमुति देती है, जबकि इसमें केवल छोटे कीहोल (keyhole) के आकार के चीरों की 
आवश्यकता होती है। इसके परिणामस्वरूप खनू कम बहता है, दर्द कम होता है और मरीज 
जल्दी ठीक होत े हैं। उन्होंने बताया कि अस्पताल ने एक 80 वर्षीय मरीज की भी सफल 
रोबोटिक सर्जरी की है, जिसे आईसीय ूमें कम समय बिताना पड़ा और वे तजेी से स्वस्थ हुए। 
विश्व स्तरीय सवुिधाओ ंके साथ कैं सर का इलाज 
 
आपको बता दें कि पंजाब और आसपास के राज्यों को बेहतरीन कैं सर इलाज देने के लिए 
आदरणीय प्रधानमंत्री श्री नरेंद्र मोदी जी ने अगस्त 2022 में इस अस्पताल को राष्ट्र को 
समर्पित किया था। भारत सरकार के परमाण ु ऊर्जा विभाग के अतंर्गत आने वाले टाटा 
मेमोरियल सेंटर, मुंबई द्वारा करीब 660 करोड़ की लागत से बना यह 300 बेड वाला अस्पताल 
हर आधनुिक सवुिधा (जसेै सर्जरी, रेडियोथेरेपी, कीमोथेरेपी और बोन मरैो ट्रांसप्लांट) से लसै 
है। यह अस्पताल एक मखु्य कें द्र (Hub) की तरह काम करता है, जबकि संगरूर वाला 150 बेड 
का अस्पताल इसकी एक शाखा (Spoke) के रूप में मरीजों की सेवा कर रहा है। 

